
Geliefde Lourensrivierder 
 
Welkom terug! Hier sit ons 
alweer met 365 – 12 
splinternuwe dae wat die 
Here vir ons gegee het! 
Mag Hy vir jou die nodige 
krag, energie, 
deursettingsvermoë, 
wysheid, kennis en insig 
gee om dit voluit aan te 
pak en te benut! 

 

 

NUUSKRUMMELS: 12/01/2017 

 

 
 

LEKKER LYWIGE NUUS UIT DIE KERKKANTOOR 

 

DINAMIET KIEDZ (KWARTAALPROGRAM ONDER AANGEHEG): 
 

Sondag, 15 Jan. skop ons af met al die admin en 
heerlike Sing-songs! 
 
Sondag, 22 Jan. hanteer ons die laaste admin en 
Speel speletjies 
KEN-MEKAAR-OGGEND ook 22 Jan. ‘17 @ 10h15 
 

Alle Pappas en Mammas word vriendelik uitgenooi om na 
die diens lekker Koek/Tee/Koffie saam met die Dinamiet 
Kiedz se leiers in die Kerksaal te kom geniet. 
 
Ons sien uit daarna om jou te ontmoet en beter  te leer ken. 
 
Ons wil graag goeie verhoudings bou en ons beste vir jou 
kind gee in 2017! 
Wees verseker van ons 100% toewyding aan jou kind... 
Diensbaar vir Jesus 
Kontak: Sanel Woodward,  0827068642 
 
EN DAN..... 
Sondag, 29 Jan. Begin ons met ons nuwe 
opwindende Reeks vir die kwartaal!!! 
Kiedz kan in die oggende met hul kussings kom en 
pantoffels aantrek  
 
LIFELINE YOUTH: 

 
Die Jeugleiers het hul 
voorbereidingskamp 
gehad en kannie wag 
om tyd met jul 
jongmense te 
spandeer en in hul 
lewens in te bou nie!   
 
Uit hul eie monde:   

“Ons Lifeline YOUTH mentors is gereed!  
Kom join ons Sondag, 15 Januarie 2017 om 17:30-
19:00 vir die afskop!” 



DINGE-OM-TE-DOEN HIERDIE JAAR....  
1. Sluit aan by ‘n Kleingroep en word deel van ‘n warm samesyn saam met omgeevriende wat 

mekaar ondersteun en saam bid 
2. Doen die Gebedskursus wat jou leer hoe om jou Bybel te gebruik as jy bid en hoe om waarlik met 

God daaruit te kommunikeer..... van die drumpel tot Sy troonkamer... 
3. Begin die Veritas Bybelskool kursus wat jou leer hoe om die Bybel beter te verstaan, te 

interpreteer en hoe om dit in jou daaglikse wandel prakties uit te leef. 
4. Doen ‘n EEIII kursus wat jou die Evangelie Boodskap beter laat verstaan en help om met gemak 

met mense oor die Here te praat 
5. Doen ‘n Evangelie Nasorgkursus om jou te help met jou geestelike groei 
 
Navrae: Kontak Jackie @ 021 853 5991 
 
LAAT JOU 2017 GEESTELIKE VLERKE KRY MET WOORDBEDIENING DEUR DEWALD GOUWS: 

Getuienis, sang en ‘n 

boodskap van hoop! Dewald is 

lid van die groep Manne wat 

Glo en hy het pas uit VSA 

teruggekeer waar 5 van sy eie 

komposisies opgeneem is. 

Een van sy albums is verlede 

jaar vir 'n Huisgenoot Tempo 

benoem vir die Gospel album 

van die jaar en hy behartig die 

Praise en Worship by die 

Mighty Men byeenkomste.  Dit 

beloof 'n besonderse aand te 

wees.  

 

Sy gemaklike en ontspanne aanslag sal beslis ook by die tieners aanklank vind.   

Navrae: Johan 084 850 1140 

 

2017 LEESROOSTERS KAN BESTEL WORD BY KERKKANTOOR @ R80 elk: 
Betaling moet asseblief met bestelling geskied. Kontak Annalie @ 021 853 5991 
of  fin@lourensrivier.co.za 
 
Meer oor Leesrooster: Die Bybelstudieprogrom is van Advent 2016 tot 
Koninkrykstyd 2017. Dit volg die seisoene van die kerkjaar en maak gebruik van 
die erkende teksrooster Revised Common Lectionary, Jaar A. Dit moedig lesers 
aan om die christelike feeste, gebruike en gewoontes van die kerkjaar te vier en 
te ervaar.  
Dit help jou ook om die boodskap van die Bybel oor ‘n tydperk van 3 jaar in sy 
groter omvang te lees en te leer ken. 
Die fokus val nou meer op bruikbaarheid. Die bydraes is daarom baie meer 
kernagtig. Elke week se bydraes strek oor slegs 2 bladsye. 

 
 
ONTHOU:  
2017 Gemeentegidse (almanakke)  is nog 
beskikbaar by kerkkantoor 
 
Kontak ons gerus as dit moeilik is om dit te kom 
afhaal 
 
 
 
 

mailto:fin@lourensrivier.co.za


VERLORE GOEDERE BY KERKKANTOOR: 

Hierdie sleutels en Bybel is beskikbaar by die kerkkantoor 

 

Die sleutels was gedurende die Kersmarkte in die saal 

gevind. 

 

Die Bybel is in die Kerk gevind. 

 

 
 

 
NUUS UIT DIE GEMEENSKAP 
 
ARBEIDSBEDIENING: VRUGTEMARK, VRYDAG 27 JANUARIE 2017, vanaf 8:30 tot 11.00.   
In DIE STRAND-GEMEENTE se kerksaal op die hoek van BIRKENHEAD- EN FAGANSTRATE, 
STRAND. 
Daar sal HEERLIKE VARS VRUGTE EN GROENTE asook PANNEKOEK, TUISGEBAK, POEDING, 
BOEKE EN ALLERLEI TWEEDEHANDSE KLERE EN ANDER ARTIKELS te koop wees. 
KOM GENIET `N KOPPIE TEE OF KOFFIE EN  VERSNAPERINGS IN DIE KAFEE. 
Baie dankie vir u ondersteuning. 
NAVRAE:  Jan of Letitia. 021-8530937 / 0768855533 / 0761347780 
 
JANUARIE NUUSBRIEF VAN STRAND BUURTWAG ONDER AANGEHEG 
Baie dankie aan ons wonderlike Buurtwag personeel en Vrywilligers wat so hard gewerk het (en 
nogsteeds hard werk) gedurende die feestyd asook met die vernietigende brande die afgelope tyd! 
 
BAIE GELUK AAN DIE VOLGENDE OUERS MET BABAS SE DOOP  

 
1 Jan 2017  
 
Ouers: 
Piet & Geraldine Blomerus  
 
Baba: Marina  

 
8 Jan 2017 
 
Ouers:  
Anton & Clarisa 
Oosthuizen  
 
Baba: Anton 

 
BAIE DANKIE: 

 
Huis Jan Swart se inwoners het weer heerlike koekies 
van ons Gemeente ontvang vir Kersfees en die harde 
bakwerk is deur Corrie van Niekerk en haar span 
gedoen.  
Ons sê baie dankie! 

 

 
 
 

 
KNIEWERK:   

 Retha van der Westhuizen (kanker) 
 Innige meegevoel met Mollie Marais met die heengaan van haar man, Ds Joepie  
 Makkie Marx (vir gesondheid) 
 Wessel & Jeanette Geldenhuys se skoondogter baie siek gedurende swangerskap 
 Skoliere, Onderwysers en Ouers vir uitdagings van nuwe jaar 

 



ONS HET ‘N NUWE KERKSEISOEN INGEGAAN: EPIFANIE 
Die fokus van dié seisoen is die viering van God se verskyning en bekendwording aan ons.  
Dit wentel rondom die epifaniefees, wat die eerste keer op 'n Sondag gevier is en al van die tweede eeu af op 
6 Januarie gevier word.  Epifanie verkondig dat God híér is.     Regdeur die Bybel sien ons hoedat mense van 
God se teenwoordigheid bewus raak en hoe hulle daarop reageer. Hulle word so diep daardeur geraak dat 
dit daarna hulle identiteit bepaal en dat hulle ook bereid raak om aanpassings te maak en vir hulle geloof te 
ly.  Epifanietyd daag ons uit om voor God se aangesig te leef en ons identiteit dáár te laat vorm. God is ook op 
onverwagse plekke teenwoordig en ons kan aanleer om God buite ons eie kring raak te sien. Ons oë en ore 
moet oop wees vir eietydse simbole van God se teenwoordigheid in ons midde.     God se lig het in 'n donker 
wêreld kom skyn. Dit kan nie uitgedoof word nie en dit begelei ons op ons lewenspad (sien bv 1 Joh 1:6 en Joh 
1:4-5). God praat en ons leef luisterryk. Ons het tyd nodig om in stilte by Hom te rus. Ons kan ons stemme voor 
Hom verloor en soos kinders steeds bly leer. Epifanietyd gee ons ‘n oor vir sy hartklop aan ons deur.   
LEES MEER OOR EPIFANIE OP ONS WEBWERF: http://www.lourensrivier.co.za/index.php/kerkseisoene/284-epifanie 

FOKUSTEKS VAN WEEK ASOOK SONDAG, 15 JANUARIE SE BOODSKAP: Jes 49:1-7  
TWEEDE SONDAG NA EPIFANIE:   
Dit was vir die ballinge moeilik om te glo dat God weer 'n nuwe begin met hulle kan en sal maak. Dit is 
moeilik om God raak te sien, as al wat jy kan sien die ballingskap, die vreemde land en die vreemde 
regeerders is. Daarom praat ons teks van die pyl wat in die koker versteek is. 

Dat die plan versluier is, beteken nie daar is geen plan nie. 
Die misterie is intussen ontsluier, onthul. Dit is Jesus, die dienaar van God. Die Een wat, hoewel Hy 
God was, dit nie laag geag het om onder ons as dienaar te kom woon nie. Jesus se opdragte aan ons 

is duidelik. Dit is om dieselfde gesindheid van 
nederige diens as Hy te hê. 
Waar ons ook in situasies kom waar dinge duister 
lyk, en ons wonder hoe om reg vorentoe te gaan, 
is die opdragte en styl van Jesus duidelik. So moet 
ons bly optree, al word dit hoe donker rondom ons. 
 
Jesus het NIE verniet vir ons aan die kruis gesterf 
nie.... Kom ons sê vir Hom dankie deur hoe ons 
lewe...... 
 

 
Josh Wilson sing Pushing Back the Dark https://www.youtube.com/watch?v=fF61jnKDyGg 

 
 
 

Jackie@Lourensrivier 
OORGEE, OMGEE, AANGEE  

http://www.lourensrivier.co.za/index.php/kerkseisoene/284-epifanie
https://www.youtube.com/watch?v=fF61jnKDyGg




 


